
PERDANA MENTERI menyatakan sama ada Kerajaan bercadang 

untuk memperkenalkan undang-undang untuk peruntukan dana 

politik ('political funding) terutamanya undang-undang untuk 

melindungi penderma-penderma tersebut daripada diskriminasi 

akibat pengisytiharan identiti mereka secara rasmi. Sekiranya ya, 

nyatakan cadangan-cadangan tersebut. 

JAWAPAN: YB SENATOR DATUK PAUL LOW SENG KUAN, 

MENTERI DI JABATAN PERDANA MENTERI 

Tan Sri Yang di-Pertua, 

Sesungguhnya, cadangan untuk memperkenalkan undang

undang untuk peruntukan dana politik (political funding) 

terutamanya undang-undang untuk melindungi penderma

penderma daripada diskriminasi akibat pengisytiharan identiti 

mereka secara rasmi telah pun dikemukak~:m oleh Jawatankuasa 

Konsultatif Nasional Mengenai Pembiayaan Politik (JKNMPP). 

Secara prinsipnya, Kerajaan bersetuju dengan cadangan yang 

telah dikemukakan oleh Jawatankuasa Konsultatif Nasional 

Mengenai Pembiayaan Politik (JKNMPP) bagi mewujudkan satu 

undang-undang yang baharu iaitu Akta Sumbangan dan 

Perbelanjaan Politik. 

Menurut JKNMPP, langkah-langkah perlu diambil untuk 

mengenakan tindakan ke atas diskriminasi atau penganiayaan 

terhadap penderma dan suatu mekanisme perlu diwujudkan bagi 

membolehkan penderma yang merasakan mereka telah dilayan 

secara tidak adil untuk mendapatkan keadilan. 

JKNMPP turut mencadangkan agar proses pemberian kontrak 

kerajaan harus disemak semula untuk menghapuskan 

kemungkinan adanya bantuan politik. Kontrak kerajaan, termasuk 

perolehan kerajaan dan Perkongsian Awam-Swasta (PPP) perlu 

telus dan berdaya saing, dengan peraturan yang konsisten dan 

jelas berdasarkan proses tender terbuka. 

Namun begitu, perincian yang teliti terhadap semua cadangan 

oleh JKNMPP akan dibincangkan secara mendalam antara semua 

pihak yang terlibat. 

Sekian, terima kasih. 

